
Zivilschutz
in der Schweiz

il
il

Protection civile
en Suisse

Protezione civile
in Svizzera

Igl ei incontestau che 'Uniun svizra
per la protecziun civila ha en sia
entira activitad publicista adina pu-
spei fatg tut il pusseivel per augmen-
tar il senn dalla mira finala. Sch’ins
considerescha ils mieds finanzials
ch’ein stai tochen ussa a disposiziun,
astgan ins bein pretender da haver
prestau fetg bia, igl emprem entras
il fegl da communicaziun blau d’an-
truras e lu oravontut cul bulletin
meinsil a disposiziun da nossa pressa.
Gie nossa populaziun ei vegnida ori-
entada fetg e bein ed en tut las da-
mondas che pertuccan la protecziun
da nies pievel entir. Quella informa-
ziun ha per cletg e ventira era an-
flau adina e dapertut ina buna acco-
glientscha. Il crap da cantun ei ve-
gnius mess igl onn 1968. La nova
gasetta en vestgiu mellen, «Protec-
ziun civila», vegn dapi lu redigida
meins per meins. Ella ei pli volumi-
nusa e sa aschia tonpli tgunsch buca
mo informar nossa populaziun bia
meglier, mobein era tractar e s’occu-
par da problems che risguardan en
tuts graus las actualitads e las en-
conuschientschas dil temps dad ussa.
La consequenza ei ultra da quei stada
ina pli stretga collaboraziun cugl
Uffeci federal per la protecziun ci-
vila, che sefa gia valer mintgamai
silla pagina: «Igl Uffeci federal per
la protecziun civila communiche-
scha.» Quelluisa eisi ussa pusseivel
da presentar al lectur dalla gasetta
«Protecziun civila» sper ils pensums

_Sclariment ed informaziun,
igl impurtont pensum dalla USPC

e las lavurs profilacticas era aunc las
damondan che pertuccan la lescha
sco tala. Da muntada speciala ei
quella informaziun coordinada sur-
tut per nossas autoritads da tut las
instanzas cumpetentas. Igl ei mo da
haver quitau che quellas informa-
ziuns vegnien egl avegnir interme-
diadas sin basa pli vasta. Quei pen-
sum ei adossaus oravontut al sur-
vetsch dalla pressa dalla USPC che
ei ensemen cun las Secziuns cantu-
nalas adina sedada gronda breigia
d’exequir la lavur en moda e ma-
niera zun minuziusa.

En quella direcziun san ins annun-
ziar aspects zun legreivels, essend che
era il Cantun Valeis ha entschiet a
far part da nossa Uniun. Ed en cuort
vegn era aunc la Secziun dil Cantun
da Basilea-Tiara ed esser seformada.
Veramein novitads plascheivlas.
Considerau da quei pugn da vesta
anora lein nus era intensivar la la-
vur a pro dil quart lungatg. Nossa
mira futura ei da resumar regular-
mein en mintga numera da nossa
gasetta ils eveniments principals dil
sclariment e dalla orientaziun che
cumpeglia nossa lavur. Quella ei den-
ton mo lu giustificada sche la se-
menza croda tier nossa populaziun
romontscha sin in terren fritgeivel.
L’acziun da propaganda da nossa
Secziun grischuna digl onn vargau ei
buca stada vana. Ella ha tuttavia giu
in cert success, forsa mudest, mo che

astga vegnir registraus. Nus vegnin
denton a cuntinuar ed ad intensivar
la lavur da sclariment e quella
d’orientaziun. Nus quintein lu senza
fallir ch’ei seigi pusseivel d’augmen-
tar considerablamein il diember da
commembers.

Communicaziuns impurtontas

Ils 26 d’avrel ha giu liug a Berna la ra-
dunonza da delegai dall’Uniun svizra
per la protecziun civila. Quei arran-
schament munta adina puspei in
eveniment zun impurtont. Deplora-
blamein ha quella gada nies cum-
patriot grischun, anteriur cusseglier
dils Cantuns dr. Gion Darms, Cuera,
abdicau sco president central. El
ha menau cun inschign il tgamun da
nossa Uniun dapi igl onn 1956, ch’ii
Cussegl federal haveva giu surdau
ad el quella missiun. Dapli vegnin
nus a communicar en la proxima
numera.

Era nossa Secziun grischuna vegn a
salvar sia radunonza statutarica ils
14 da zercladur 1969 a Tusaun. Nus
supplichein tut nos amitgs dalla pro-
tecziun civila da nudar gia oz quei
datum e da mirar da sefar libers quei
di per saver serender a Tusaun. Cun
quella caschun vegn mussau il film
niev dalla USPC: «E ti?» Las invita-
ziuns persunalas vegnan a vegnir
tarmessas ad uras ed en temps a tut
ils commembers.

